
PEDAGOGIKA FANLARI 

 
BOSHLANG`ICH SINFLARDA VATANGA MUHABBAT TUYG`USINI 
SHAKLLANTIRISHDA RAQAMLI TEXNOLOGIYALAR ASOSIDA 
INTEGRATSIYALASHGAN TA`LIM METODLARINI QO`LLASH 
 
Qo`shmurodova Aziza Akbar qizi 
Magistr 
Email: azizaqoshmurodova@gmail.com  
Tel:+998 91 465 38 56 
Qashqadaryo,O`zbekiston 
 
Annotatsiya.  So`nggi yillarda raqamli texnologiyalar har bir sohada, jumladan, ta`lim tizimiga ham tez sur`atda 
kirib kelmoqda. Bu ta`lim jarayonida ko`pgina imkoniyatlarni yaratib bermoqda. Ushbu tezisda boshlang`ich ta`lim 
jarayonida o`quvchilarda Vatanga muhabbatni shakllantirishda samarali bo`lgan raqamli texnologiyalar asosida 
integratsiyalashgan hamda interaktiv  metodlar tahlil qilingan. 
 
Kalit so`zlar: raqamli texnologiya, integratsiya, vatanparvarlik, interaktiv metod, innovatsiya, ta`lim jarayoni. 

 
USING INTEGRATED TEACHING METHODS BASED ON DIGITAL 
TECHNOLOGIES IN FORMING THE FEELING OF LOVE FOR THE MOTHERLAND 
IN PRIMARY SCHOOL STUDENTS 
 
Aziza Akbar qizi Qo‘shmurodova 
Master’s student 
Email: azizaqoshmurodova@gmail.com  
Phone: +998 91 465 38 56 
Qashqadaryo, Uzbekistan 
 
Annotation. In recent years, digital technologies have rapidly entered every field, including the education system. 
This has created many opportunities in the educational process. This thesis analyzes integrated and interactive 
methods based on digital technologies that are effective in fostering a love for the homeland among students in 
the primary education process. 
 
Key words: digital technology, integration, patriotism, interactive method, innovation, educational process 

 

Kirish. Bugungi kunda ta`lim tizimida innovatsion yondashuvlar asosida dars jarayonini 

tashkil etish rivojlanayotgan mamlakatimiz oldida turgan dolzarb masalalardan biridir. 

Ayniqsa, boshlang`ich sinflarda bu kabi yondashuvlar o`quvchilarning diqqatini, darsga bo`lgan 

qiziqishini oshiradi, mustaqil fikrlashni rivojlantiradi hamda bilimlarni chuqurroq hamda 

tezroq o`zlashtirishda yordam beradi.  

Ta`lim tizimi raqamli texnologiyalarga singib ketayotgani shunchaki hayratlanarli emas, 

chunki, bugungi kunda axborot makonida taklif etilayotgan ko`plab narsalarni jiddiy tahlil 

qilish va pedagogik asoslash uchun zamin yaratadi. So`nggi yillarda ta`limni “raqamlashtirish” 

muammolari, uning shakllanishiga ta`siri bo`yicha biror-bir davlat loyihasi yoki so`rovnoma 

asosida tadqiqotlar o`tkazilmaganligi ham muhimdir [1].  Yangilanayotgan ta`lim jarayonida 

ham yuqoridagi kabi muammolar ko`plab topiladi, ayniqsa, boshlang`ich ta`limda raqamli 

texnologiyalargan foydalanishda bir qator muammolar mavjud. Bu muammolarga: barcha 

mailto:azizaqoshmurodova@gmail.com
mailto:azizaqoshmurodova@gmail.com

maktablarda moddiy-texnik bazaning yetishmasligi, AKT vositalari bilan to`liq 

ta`minlanmaganligi, o`qituvchilarning kompyuter savodxonlik darajasi yuqori emasligi va 

boshqalar kiradi. Bu muammolar asta-sekin bartaraf etib borilsa ta`limda, ayniqsa, 

boshlang`ich ta`limda katta samaradorlikka erishish mumkin. Chunki, ta`lim jarayoniga raqamli 

texnologiyalarni, interaktiv doskalar, planshetlar, ta`limiy mobil ilovalar, shuningdek 

multimediali darslar o`quvchilarda faollik va qiziquvchanlikni oshiradi. Bu ayniqsa 

boshlang`ich sinf o`quvchilarning yosh xususiyatlariga, vizual o`rganish uslublariga mos 

tushadi. 

Dars jarayonida ham samaradorlik ko`rsatkichini oshirish maqsadida raqamli 

texnologiyalarga asoslangan interaktiv metodlarni qo`llash, metodlarni vizual yoki ko`rgazmali 

shaklda o`tkazish mumkin. Bunda boshlang`ich sinf o`quvchilarining yosh xususiyatlarini 

hamda dars talabini aniqlab olish lozim. 

Boshlang`ich maktab fanlarining integratsion aloqalari kam ishlab chiqilgan bo`lib, 

qarama-qarshi ifodalangan. Bu aloqalarning mohiyati haqida olimlar orasida qarama-

qarshiliklar ko`p. Integratsiya lotincha “integratio”- tiklash, to`ldirish, “integer” - butun so`zidan 

kelib chiqqan. [2] 

So‘nggi yillarda amalga oshirilayotgan islohotlar samarasida ta’lim sohasida ko‘plab 

ijobiy o‘zgarishlar amalga oshirilib, milliy o‘zlikni anglash, moddiy va ma’naviy qadriyatlarning 

yangi qirralari yuzaga keldi. Rivojlanayotgan mamlakatimizda yoshlarni iymon-e’tiqodi 

mustahkam, milliy qadriyatlarni qadrlovchi, milliy g‘urur, Vatanga sadoqat tuyg‘ularini 

shakllantirish vazifasi pedagogik zaruratga aylandi. Bu davlat tomonidan e’tibor qaratilayotgan 

asosiy masalalardan biridir. Bu borada, ayniqsa, pedagoglar zimmasiga katta mas’uliyat 

yuklanadi. Bu yo`lda bizga o`quvchilarga ham ko`rsatmali, ham ovozli bo`lgan multimediali 

ilovalar katta yordamchi bo`la oladi. O`quvchilarga tarixiy obidalar, bizning tarixiy siymolarni 

aynan videorolik holida ko`rsatish orqali, o`quvchiga qiziqarli bir shaklda xotiralariga 

mustahkam o`nashishi mumkin.  

Bundan tashqari yana ko`plab interaktiv metodlarni qo`llash mumkin. Masalan, “Insert”, 

“3-2-1” metodi, “ Uchinchisi ortiqcha” o`yini, “Beshbarmoq”,  “Gulword”, “O`rgimchak to`ri” 

metodlari kabilar o`quvchilarning yosh xususiyati hamda o`zlashtirish darajasini inobatga 

olgan holda o`tkazish mumkin.Yuqoridagi metodlar dars jarayonida o`qituvchiga fanlarni 

integratsiya qilishga, har darsda yangi bir tushunchani yetkazib berishda, nafaqat o`qish, 

tarbiya darslarida balki barcha fanlarda o`quvchilarga vatanparvarlikni, uyimizni sevishni, 

asrashni, ayniqsa, dolzarb muammolarimizdan biri bo`lgan ekologiyaga ham bog`lab 

o`tishimizda katta yordam bera oladi. Bunda mavzu va fandan katta “sakrash”, ya`ni, 

uzoqlashish bo`lmay, o`yin yoki metod orqali mavzuga bog`lab tushuntiriladi. Bunday 

metodlarning afzalliklari juda ko`p: o`quvchilarning diqqatini jamlab beradi, qiziqishini 

kuchaytiradi, o`quvchilarning nutqi va fikrlash malakasini rivojlantiradi, ularni faol va mustaqil 

shaxs sifatida shakllanishlariga yordam beradi, ijtimoiy hamda jamoaviy ko`nikmalarni 

rivojlantiradi, darslarni jonli va esda qolarli bo`lishini ta`minlaydi.   

Boshlang`ich sinflarda, ayniqsa, 1-2 sinflarda asosan o`yin tarzidagi metodlarni qo`llash 

tavsiya qilinadi. Chunki, bu sinflardagi bolalarning diqqati qisqa bo`ladi va tez chalg`iydi. 

Shunday paytlarda har qanday fanda ham raqamli, sanoqqa asoslangan o`yinlar o`ynash 

diqqatni jamlashga va chaqqonlikni oshirishga yordam beradi. Sinf xonasidagi doskada, 

televizor yoki kompyuterda rasm ko`rsatiladi va ichida “yashirilgan raqamni top” buyrug`i 

beriladi. Bunda rasm barcha bolalarga ko`rinadigan holatda bo`lishi muhim. Bolalar raqamni 

qidirib barcha diqqatlarini o`qituvchiga qaratadilar. Yana barcha fan uchun mos keladigan 

metodlardan biri bu - “3-2-1” metodi. Bu metodni dars jarayonining yangi mavzuni 

mustahkamlash qismida o`tkazish maqsadga muvofiqdir. Yangi mavzu tushuntirilgach, 

o`quvchilar yangi mavzu asosida 3 ta muhim fakt, 2 ta qiziqarli ma`lumot, 1 ta savol yozadilar. 

Bu metodni 3-4 sinflarda o`tkazish samaraliroq. Chunki 1-2 sinflarda yozish ko`nikmasi 

sekinroq bo`lib, ko`p vaqt talab etadi. Keyingi metod bu- “Uchinchisi ortiqcha” metodi. Bu 

metodni qo`llashda AKT dan foydalanish lozim. Ma`lum bir mavzudagi 3 ta rasm ko`rsatiladi va 

orasidan 1 tasi mavzuga aloqador bo`lmaydi. O`quvchilardan talab etiladigan narsa rasmning 

nega ortiqchaligini tushuntirib berish. Bu o`quvchilarda mustaqil fikrlash ko`nikmasini 

rivojlantiradi va kuzatuvchanlikni oshiradi. Bu metodni barcha fanlarga moslab qo`llash 

mumkin. “Gulword” boshqotirmasida, boshqotirma gul shaklida bo`ladi va barcha so`zlar 1 ta 

harfdan boshlanadi. Bunda o‘qituvchi topishmoqlar yoki tavsiflovchi iboralar yordamida 

obyekt yoki tushunchani uch marta tasvirlaydi. Har bir tavsif asta-sekin soddalashadi. Ta’riflar 

osonlashgan sari o‘quvchilarga beriladigan ballar ham kamayadi. Masalan; misol uchun: 

- Birinchi tavsifdan keyin boshqotirmani yechgan talabalar 3 ball oladilar. 

- Ikkinchi tavsifdan keyin hal qilganlar 2 ball oladilar. 

- Nihoyat, uchinchi tavsifdan keyin javob bergan talabalarga 1 ball beriladi. 

Masalan, 1 va 2-sinf o'quvchilariga “Vatan” tushunchasini tushunishga yordam berish 

uchun o‘qituvchi quyidagi ta’riflar ketma-ketligini qo‘llashi mumkin: 

1. Siz tug‘ilgan va yashayotgan joy. 

2. Qalbingiz uchun aziz va oilangiz uchun uy. 

3. Uning nomi "V" bilan boshlanib, "n" bilan tugaydi. 

Bu usul nafaqat tanqidiy fikrlashni kuchaytiradi, balki faol ishtirokni rag‘batlantiradi va 

mavhum g‘oyalarni chuqurroq tushunishga yordam beradi.     

Boshlang‘ich ta’limda yosh o‘quvchilarning o‘ziga xos psixologik va ma’naviy 

xususiyatlaridan, masalan, ularga xos bo‘lgan ishonchlilikdan foydalanish “O‘qish” va “Tarbiya” 

kabi darslarning samaradorligini sezilarli darajada oshirishi mumkin. Qiziqarli va mazmunli 

sinf tadbirlarini tashkil qilish orqali o‘qituvchilar o‘quvchilarda o'z Vataniga sadoqat tuyg'usini 

tarbiyalashlari mumkin. Ushbu ma’naviy va hissiy aloqa ko‘pincha o‘qituvchilar tomonidan 

dars mavzularidan ilhomlangan hikoyalar, munozaralar yoki dramatizatsiyalar orqali yoqiladi. 

Xalq ertaklari, og‘zaki ijodi, ayniqsa, xalq vatanparvarlari qahramonligi haqidagi rivoyatlarni 

tinglash bunga misol bo‘la oladi. Bolalik o‘ziga xos ishonch, taqlid, qiziquvchanlik, soddalik kabi 

fazilatlari bilan inson kamolotida o‘chmas iz qoldiradi. Bunday ta’sirli hikoyalarni eshitgan 

bolalar ana shu qahramonlardan o‘rnak olishga, o‘z o‘yinlariga ana shu qadriyatlarni 

singdirishga, el-yurt himoyachisi, fidoyi fuqarolar bo‘lishga intiladilar. Raqamli texnologiyalar 

yordamida esa yuqoridagi ertak hamda hikoyalarni jonli tarzda ko`rsatishimiz mumkin. 

Bundan tashqari, badiiy asar ustida ishlashda o`quvchilarga asar qahramonlarini yoki o`zlari 

sevgan ertak qahramoni rasmlarini chizishlarini topshiriq sifatida berilsa va o`quvchilar 

chizgan qahramonlarni bugungi zamonaviy texnologiyalar orqali jonlantirishimiz mumkin. Bu 

esa bolalarni ilhomlantiradi, ijodkorlikni rivojlantiradi va o`qishda bo`lgan qiziqishi hamda 

motivatsiyasini oshiradi. Rasmlarni jonlantirishning turli xil usullari mavjud bo`lib, bunda eng 

ko`p tarqalgan va qulay usul bu - sun`iy intellekt yordamida tayyorlanadi. Masalan, Meta AI, 

DeepMotion va boshqalar. Yana bir boshqa usuli bu Power Point yoki Google Slides orqali 

jonlantirish. Bunda rasmlarni slaydlarga joylashtirish va animatsiyalar qo`shish mumkin yoki 

oddiy harakatlar, effektlar qo`shish mumkin. Dars jarayonida bunday usullardan foydalanish 

darsni juda qiziqarli bo`lishini ta`minlaydi. O`quvchilar yana shunday mashg`ulot o`tilishi 

xohlashadi.     

Yuqoridagilardan ko`rinadiki, raqamli texnologiyalar asosida integratsiyalashgan 

metodlarni qo`llash boshlang`ich ta`limda o`quvchilarni darsga jalb qilishda, ularni diqqatini 

jamlashda, ijodkorlik, mustaqil fikrlash ko`nikmalarini rivojlantirishda yordam beradi. Bunday 

texnologiyalardan foydalanish o`qituvchilarga ham vaqtdan hamda resursdan tejashda ham 

katta yordamchi bo`la oladi. 

